
Hujan lebat. Guruh berdentum diselangi dengan
kilat dan petir. Hawaina sendirian di dalam bilik. Angin
kuat sesekali masuk ke ruang bilik melalui celah jendela.
Angin dingin terasa hingga ke tulang.

Tuk. Tuk... Tiba-tiba pintu bilik di ketuk.
Pandangan Hawaina segera bergalih ke jam tangannya.

“Pukul satu.”

Hawaina segera menarik selimutnya ke muka
seolah-olah tidak mendengar. Namun ketukan tersebut
tidak berhenti. Tiba-tiba pintu itu terbuka sendiri.

“Ada apa Pak Ngah? Boleh saya bantu.”

“Aduh!” Badan Hawaina jatuh ke lantai.

“Kenapa Pak Ngah tolak saya?”

Tubuh Hawaina segera dicapai. Hawai meraba-
rabakan tangannya mencari sesuatu. Lampu suluh.

“Kurang ajar, Pak Ngah!” Tegas Hawaina sambil
mengetuk kepala pak ciknya.

“Kurang ajar. Mari sini kau.” Kaki Hawaina
ditariknya kuat. Hawaina terjatuh.

“Apa yang awak buat tu, bang?” Tanya Mak
Ngah.

“Saya Cuma nak tolong Ina. Dia terjatuh tadi.”

“Saya dengar kecoh-kecoh tadi.”

“Bumbung bocor, itu sebablah dia tergelincir.”
Kata Pak Ngah memberi alasan menutup perbuatan
kejinya.

“Pergilah masuk Ina. Sudah lewat ni.”

Selang beberapa hari, tindakan yang sama cuba
dilakukan oleh Pak Ngah Hawaina. Namun pada saat dan
waktu itu, Hawaina diberikan kekuatan untuk
melepaskan diri.

“Jangan kau cuba balik lagi ke rumah aku. Aku
penat-penat bela kau, kau seperti kacang lupakan kulit.”

Hawaina berlari sepantas mungkin dan
meninggalkan rumah itu. Malam gelap gelita. Hawaina
abaikan semua itu. Hawaina hilang arah. Dia menggigil
kesejukan. Tiba-tiba tubuh mungilnya disentuh.

“Adik, bangun dik.” Lembut nadanya.

Suara itu memecahkan lamunan Hawaina.

“Nek Asmah rupanya, terkejut saya.” Kata
Hawaina sambil tangannya mengesat air mata yang
mengalir.

“Sudahlah. Jangan difikirkan lagi. Kita sebagai
anak hanya mampu berdoa untuk kesejahteraan ibu bapa
kita.”

Tenang rasanya hati Hawaina. Keluarga Nek
Asmah yang menyempurnakan proses pengebumian
ibunya sebulan yang lalu.

Hawaina pulang ke Kuala Lumpur untuk
meneruskan pengajiannya di Universiti Kebangsaan
Malaysia. Dia perlu mencari pekerjaan sendiri untuk
membiayai kos perbelanjaannya. Sebelum ini hampir
kesemua kos perbelanjaannya ditanggung oleh Pak
Ngahnya.

Hawaina termenung di jendela rumahnya.
Teringat peristiwva sewaktu dia mendapat keputusan

cemerlang dalam Sijil Pelajaran Malaysia. Pak Ngahnya
telah membantu di dalam segala hal. Namun peristiwa
pahit telah mengundang perasaan benci terhadap Pak
Ngahnya.

Hawaina belajar dengan bersungguh-sungguh.
Kisah pahitnya akan dijadikan iktibar.

